
dharmavyAdhagItA

ಧರ್ಮವ್ಯಾಧಗೀತಾ

..ಅಥ ಧರ್ಮವ್ಯಾಧಗೀತಾ ..

ವ್ಯಾಧ ಉವಾಚ -

ವಿಜ್ಞಾನಾರ್ಥಂ ಮನುಷ್ಯಾಣಾಂ ಮನಃ ಪೂರ್ವ ಪ್ರವರ್ತತೇ .

ತತ್ಪ್ರಾಪ್ಯ ಕಾಮಂ ಭಜತೇ ಕ್ರೋಧಂ ಚ ದ್ವಿಜಸತ್ತಮ .. 1..

ತತಸ್ತದರ್ಥಂಯತತೇ ಕರ್ಮ ಚಾರಭತೇ ಮಹತ್ .

ಇಷ್ಟಾನಾಂ ರೂಪಗಂಧಾನಾಮಭ್ಯಾಸಂ ಚ ನಿಷೇವತೇ .. 2..

ತತೋ ರಾಗಃ ಪ್ರಭವತಿ ದ್ವೇಷಶ್ಚ ತದನಂತರಂ .

ತತೋ ಲೋಭಃ ಪ್ರಭವತಿಮೋಹಶ್ಚ ತದನಂತರಂ .. 3..

ತತೋ ಲೋಭಾಭಿಭೂತಸ್ಯ ರಾಗದ್ವೇಷಹತಸ್ಯ ಚ .

ನ ಧರ್ಮೇ ಜಾಯತೇ ಬುದ್ಧಿರ್ವ್ಯಾಜಾದ್ಧರ್ಮ ಕರೋತಿ ಚ .. 4..

ವ್ಯಾಜೇನ ಚರತೇ ಧರ್ಮಮರ್ಥಂ ವ್ಯಾಜೇನ ರೋಚತೇ .

ವ್ಯಾಜೇನ ಸಿದ್ಧಮಾನೇಷು ಧನೇಷು ದ್ವಿಜಸತ್ತಮ .. 5..

ತತ್ರೈವ ರಮತೇ ಬುದ್ಧಿಸ್ತತಃ ಪಾಪಂ ಚಿಕೀರ್ಷತಿ .

ಸುತ್ದೃದ್ಭಿಃರ್ವಾರ್ಯಮಾಣಶ್ಚ ಪಂಡಿತೈಶ್ಚ ದ್ವಿಜೋತ್ತಮ .. 6..

ಉತ್ತರಂ ಶ್ರುತಿಸಂಬದ್ಧಂ ಬ್ರವೀತ್ಯಶ್ರುತಿಯೋಜಿತಂ .

ಅಧರ್ಮಸ್ತ್ರಿವಿಧಸ್ತಸ್ಯ ವರ್ತತೇ ರಾಗದೋಷಜಃ .. 7..
ಪಾಪಂ ಚಿಂತಯತೇ ಚೈವ ಬವೀತಿ ಚ ಕರೋತಿ ಚ .

ತಸ್ಯಾಧರ್ಮಪ್ರವೃತ್ತಸ್ಯ ಗುಣ ನಶ್ಯಂತಿ ಸಾಧವಃ .. 8..
ಏಕಾಶೀಲೈಶ್ಚ ಮಿತ್ರತ್ವಂ ಭಜಂತೇ ಪಾಪಕರ್ಮಿಣಃ .
ಸತೇನ ದುಃಖಮಾಪ್ನೋತಿ ಪರತ್ರ ಚ ವಿಪದ್ಯತೇ .. 9..

ಪಾಪಾತ್ಮಾ ಭವತಿ ಹ್ಯೇವಂ ಧರ್ಮಲಾಭಂ ತು ಮೇ ಶ್ರುಣು .
ಯಸ್ತ್ವೇತಾನ್ಪ್ರಜ್ಞಯಾ ದೋಷಾನ್ಪೂರ್ವಮೇವಾನುಪಶ್ಯತಿ .. 10..

ಕುಶಲಃ ಸುಖದುಃಖೇಷು ಸಾಧೂಂಶ್ಚಾಪ್ಯುಪಸೇವತೇ .

ತಸ್ಯ ಸಾಧುಸಮಾರಂಭಾದ್ಬುದ್ಧಿರ್ಧರ್ಮೇಷು ರಾಜತೇ .. 11..

ಇದಂ ವಿಶ್ವಂ ಜಗತ್ಸರ್ವಮಜಯ್ಯಂ ಚಾಪಿ ನಿತ್ಯಶಃ .
ಮಹಾಭೂತಾತ್ಮಕಂ ಬ್ರಹ್ಮ ನಾತಃ ಪರತರಂ ಭವೇತ್ .. 12..

ಬ್ರಾಹ್ಮಣ ಉವಾಚ -

ಸತ್ತ್ವಸ್ಯ ರಜಸಶ್ಚೈವ ತಮಸಶ್ಚ ಯಥಾತಥಂ .

ಗುಣಾಂಸ್ತತ್ತ್ವೇನ ಮೇ ಬ್ರೂಹಿಯಥಾವದಿಹ ಪೃಚ್ಛತಃ .. 13..
ವ್ಯಾಧ ಉವಾಚ -

ಹಂತ ತೇ ಕಥಯಿಷ್ಯಾಮಿಯನ್ಮಾಂ ತ್ವಂ ಪರಿಪೃಚ್ಛಸಿ .

ಏಷಾಂ ಗುಣಾನ್ ಪೃಥಕ್ತ್ವೇನ ನಿಬೋಧ ಗದತೋ ಮಮ .. 14..

ಮೋಹಾತ್ಮಕಂ ತಮಸ್ತೇಷಾಂ ರಜ ಏಷಾಂ ಪ್ರವರ್ತಕಂ .

ಪ್ರಕಾಶಬಹುಲತ್ವಾಚ್ಚ ಸತ್ತ್ವಂ ಜ್ಯಾಯ ಇಹೋಚ್ಯತೇ .. 15..

ಅವಿದ್ಯಾಬಹುಲೋ ಮೂಢಃ ಸ್ವಪ್ನಶೀಲೋ ವಿಚೇತನಃ .
ದುರ್ತ್ದೃಷೀಕಸ್ತತೋಧ್ಯಸ್ತಃ ಸಕ್ರೋಧಸ್ತಾಮಸೋಽಲಸಃ .. 16..
ಪ್ರವೃತ್ತವಾಕ್ಯೋ ಮಂತ್ರೀ ಚಯೋ ನರಾಗ್ರ್ಯೋಽನಸೂಯಕಃ .
ವಿಧಿತ್ಸಮಾನೋ ವಿಪ್ರರ್ಷೇ ಸ್ತಬ್ಧೋ ಮಾನೀ ಸ ರಾಜಸಃ .. 17..
ಪ್ರಕಾಶಬಹುಲೋ ಧೀರೋ ನಿರ್ವಿಧಿತ್ಸೋಽನಸೂಯಕಃ .
ಅಕ್ರೋಧನೋ ನರೋ ಧೀಮಾನ್ ದಾಂತ್ರಶ್ಚೈವ ಸ ಸಾತ್ತ್ವಿಕಃ .. 18..
ಇತಿ ಧರ್ಮವ್ಯಾಧಗೀತಾ ಸಮಾಪ್ತಾ ..
Vana Parva of Mahabharata, Ch. 198-207 in BORI edn., and

Ch. 207-216 in Kinjawadekar edn., though the latter only has the ending as

brAhmaNa-vyAdha sa.nvAda

